XUNTA
E DE GALICIA Xacobeo & 2027

INFORMACION AOS MEDIOS

REFERENCIA DO CONSELLO DA XUNTA DE GALICIA
QUE TIVO LUGAR EN SAN CAETANO
O 9 DE NOVEMBRO DE 2026,
BAIXO A PRESIDENCIA DE
ALFONSO RUEDA VALENZUELA

PROXECTO DE LEI
CONSELLERIA DO MEDIO RURAL
» Proxecto de lei de loita contra os incendios forestais de Galicia.
DECRETOS

CONSELLERIA DE MEDIO AMBIENTE E CAMBIO CLIMATICO

= Decreto polo que se dispén o cese de Maria José Echevarria Moreno como

directora xeral de Calidade Ambiental e Sostibilidade.

= Decreto polo que se nomea directora xeral de Calidade Ambiental e Sostibilidade

a Margarita Segade Castro.

= Decreto polo que se crea e se regula o Rexistro de autorizaciéns e concesiéns no
dominio publico maritimo-terrestre no ambito da Comunidade Auténoma de

Galicia.

CONSELLERIA DE VIVENDA E PLANIFICACION DE INFRAESTRUTURAS

= Decreto polo que se aproba o cambio de titularidade, a prol do Concello de
Arteixo, dunha superficie de dominio publico viario (DPV) da estrada AC-552, ao

longo do Centro social de Lafas.

= Decreto polo que se aproba o cambio de titularidade, a prol do Concello de
Cortegada, do treito antigo da estrada OU-531 (variante V-91), do p.q. 51+260 ao

514330, na sta marxe esquerda, xunto co seu dominio publico viario.

CONSELLERIA DE SANIDADE

= Decreto polo que se modifica o Decreto 145/2024, do 20 de maio, polo que se

establece a estrutura organica do Servizo Galego de Saude.

CONSELLERIA DO MAR

= Decreto polo que se dispén o cese de Maria de los Angeles Vazquez Sudrez como
directora xeral de Desenvolvemento Pesqueiro.

» Decreto polo que nomea directora xeral de Pesca, Acuicultura e Innovacién
Tecnoldxica a Maria de los Angeles Vazquez Suarez.

= Decreto polo que se nomea director xeral de Desenvolvemento Pesqueiro a José
David GOmez Brandariz.

ACORDOS
CONSELLERIA DE PRESIDENCIA, XUSTIZA E DEPORTES

= Acordo polo que se aproban as bases do concurso para o outorgamento dunha
licenza para a prestacidon do servizo de comunicacion audiovisual televisiva de
ambito autondmico e titularidade privada, e se procede & siia convocatoria.

CONSELLERIA DE POLITICA SOCIAL E IGUALDADE

= Acordo polo que se toma razén da resolucion de concesion das axudas do
programa Emega 2026.

CONSELLERIA DE EDUCACION, CIENCIA, UNIVERSIDADES E FP

= Acordo polo que se autoriza a sinatura dun convenio de colaboracién entre a
Conselleria de Educacién, Ciencia, Universidades e Formacion Profesional e a
Universidade de Santiago de Compostela, para o desenvolvemento do Plan de
infraestruturas universitarias no ano 2026, por un importe total de cinco milléns
setecentos dezanove mil euros (5.719.000,00€), e a realizacion de pagamento
anticipado de ata 0 100% da subvencién concedida.

CONSELLERIA DE ECONOMIA E INDUSTRIA
= Acordo polo que se toma razén da aprobacién inicial do Plan estruturante de

ordenacién de solo empresarial da ampliacién do parque empresarial da Sionlla
(Santiago de Compostela).

CONSELLERIA DE VIVENDA E PLANIFICACION DE INFRAESTRUTURAS

Acordo polo que se toma razén da proxima sinatura do acordo de cooperacién
entre a Conselleria de Vivenda e Planificacion de Infraestruturas e o Concello de
Chantada, para a execucién das obras de urbanizacién entre a rta Dr. Fleming e a
avenida de Lugo, por un importe de cento dez mil setecentos trinta e catro euros
con dezanove céntimos (110.734,19 €), tramitado como expediente anticipado de
gasto.

Acordo polo que se toma razén da planificacion das convocatorias en materia de
vivenda para a anualidade 2027 por un importe de cento cincuenta milléns
novecentos setenta e tres mil cincocentos oito euros con corenta e catro
céntimos (150.973.508,44 €).

CONSELLERIA DE SANIDADE

Acordo polo que se aproba o texto do Proxecto de decreto polo que se modifica o
Decreto 134/2019, do 10 de outubro, polo que se regulan as areas sanitarias e os
distritos sanitarios do Sistema publico de salde de Galicia, para os efectos da
sua remision ao Consello Consultivo de Galicia.

CONSELLERIA DE EMPREGO, COMERCIO E EMIGRACION

Acordo polo que se autoriza a Conselleria de Emprego, Comercio e Emigracion a
eximir de garantias e a superar a porcentaxe en pagamentos anticipados, na
Orde pola que se establecen as bases reguladoras das axudas as empresas de
insercion e as suas entidades promotoras, e proceder a sla convocatoria para a
anualidade 2027, por un importe total dun millén novecentos corenta e cinco mil
euros (1.945.000,00 €), tramitado como anticipado de gasto.

CONSELLERIA DO MAR

Acordo polo que se autoriza a sinatura dun convenio de colaboracién entre a
Conselleria do Mar e a Fundacion Publica Galicia Europa, para o desprazamento
dunha persoa empregada publica a Bruxelas en virtude da disposicidn adicional
segunda da Lei 10/2021, reguladora da accién exterior e da cooperacidn para o
desenvolvemento de Galicia, por un importe total de vinte e dous mil trescentos
cincuenta e sete euros con sesenta céntimos (22.357,60€).

INFORMES
CONSELLERIA DE PRESIDENCIA, XUSTIZA E DEPORTES

* Informe sobre a tramitaciéon do expediente de contratacién do servizo, suxeito a
regulacion harmonizada, das operacidns para a conservacion integral dos
Camifos de Santiago ao seu paso pola Comunidade Auténoma de Galicia.

CONSELLERIA DE EDUCACION, CIENCIA, UNIVERSIDADES E FP

* Informe sobre o selo “Empresa comprometida coa FP dual”.

= |nforme sobre os novos curriculos das ensinanzas de FP do sistema educativo de
Galicia.

CONSELLERIA DE FACENDA E ADMINISTRACION PUBLICA.

» Informe sobre situacién econémica e financeira das entidades locais galegas.
Liquidacién do exercicio 2025.

CONSELLERIA DE VIVENDA E PLANIFICACION DE INFRAESTRUTURAS

* Informe sobre a prdéxima licitacion do contrato de obras de mellora da
seguridade e accesibilidade peonil na AC-542. Betanzos, cun orzamento base de
licitacion, IVE incluido, dun millén catrocentos setenta e cinco mil setecentos
noventa e catro euros con vinte e seis céntimos (1.475.794,26 €).

*= Informe a aprobacién provisional e préxima informacién publica do proxecto de
construcién Fomento da mobilidade sostible. Itinerario peonil e ciclista na PO-
552. Treitos: Carregal-drea de descanso e Currds-O Torrdn no concello de
Tomifo, de clave PO/26/036.06, cun orzamento base de licitacion, IVE
incluido, dun millén cincocentos setenta e un mil cincuenta euros con noventa e
catro céntimos (1.571.050,94 €).

CONSELLERIA DE CULTURA, LINGUA E XUVENTUDE

* Informe sobre o comodato realizado pola familia do pintor Manuel Prego de
Oliver & Comunidade Auténoma de Galicia.

CONSELLERIA DO MAR
*= Informe sobre a convocatoria de elecciéns para a renovacién dos membros do

Pleno do Consello Regulador da denominacién de orixe protexida Mexillén de
Galicia.

RUEDA INFORMA DE QUE A XUNTA APROBA O PROXECTO DE
LEl DE LOITA CONTRA OS INCENDIOS FORESTAIS DE GALICIA
PARA A SUA REMISION AO PARLAMENTO

— Afirma que o texto legal aposta por pasar dun modelo de defensa reactiva a outro
de loita integral e xestidn estratéxica do territorio, introducindo novos conceptos
como a interface urbano-forestal, que se define como aquel terreo urbano, de
nucleo rural ou urbanizable, estremeiro co monte

— Tamén se potencian instrumentos como as paisaxes mosaico ou cortalumes e se
fomentan melloras substanciais tanto na proteccion da poboacién e os seus bens
como na operatividade dos servizos de extincién

— Outras medidas destacadas pasan por abrir a posibilidade de duplicar as distancias
de xestion de biomasa en zonas estratéxicas e dotar os axentes da potestade das
ditar ordes verbais de execucién inmediata sobre o terreo

— Ademais, ampliase en 30 dias a época de perigo alto de lumes, que abranguera entre
0 16 de xufio e 0 15 de outubro

O presidente da Xunta, Alfonso Rueda, informou hoxe de que o Consello da Xunta
aprobou o Proxecto de lei de loita contra os incendios forestais de Galicia, como paso
previo a sua remisién ao Parlamento co fin de proceder ao seu debate e aprobacidn, que
se calcula para “os primeiros meses do vindeiro ano”. O visto e prace do Goberno
autondmico prodicese despois de someter o texto legal a avaliacién do Consello
Forestal de Galicia.

O presidente da Xunta explicou que a futura norma aposta por un novo modelo de loita
integral e xestidn estratéxica do territorio, confrontado co anterior paradigma de
defensa reactiva, que estaba baseado na limpeza da biomasa nas faixas e
infraestruturas preventivas. Asi, agora mantense a arquitectura material das faixas,
pero intégrase nun sistema mdis amplo de planificacién e autoproteccion.

E dicir, evolucidnase desde o modelo de faixas cara a un de risco territorial, de tal xeito
que a prevencion deixa de concibirse unicamente como unha rede fisica e pasa a
organizarse segundo unha ldéxica de risco, vulnerabilidade, comportamento do lume e
estrutura territorial. Isto permite que as medidas preventivas poidan variar “en funcién
do nivel de risco dunha zona ou as caracteristicas dos terreos” e non ser exclusivamente
uniformes, dotando o modelo de maior axilidade e flexibilidade.

Novos conceptos na prevencién

Nesta lifla incorpdranse novos conceptos, como € o caso da interface urbano-forestal,
que se define como aquel terreo urbano, de nucleo rural ou urbanizable con cuberta
vexetal, estremeiro co monte. Nesta interface establécese que a aplicacion dos criterios
para a xestion da biomasa e a retirada de especies se converte nunha obriga legal
directa.

Ao tempo, as novas instalacidns industriais e gasolineiras en terreos agroforestais ou
nesa interface urbano-forestal estan obrigadas a dispor dunha rede perimetral de
hidrantes para a sla autoproteccion e tomas de auga homologadas.

Tamén en relacion coa xestion do territorio, foméntanse instrumentos como as paisaxes
mosaico ou cortalumes. As primeiras son aquelas que permiten crear descontinuidades
estratéxicas de combustible mediante a configuracién produtiva do territorio e os
segundos establecen dreas delimitadas en puntos estratéxicos (corredores, eixes de
serra) para frear grandes incendios coa implantacién de actividades agrogandeiras ou a
plantacién de frondosas autéctonas.

Asi mesmo, establécese a posibilidade de duplicar as distancias de xestién de biomasa
en zonas estratéxicas, tanto nas denominadas faixas primarias (de proteccion de
infraestruturas como estradas ou lifias eléctricas de alta tensién) como nas secundarias
(nucleos de poboacién e edificacidns), en lugares onde o comportamento do lume sexa
especialmente perigoso.

Por outra parte, détanse os axentes da autoridade (forestais, ambientais ou dos corpos
e forzas de seguridade do Estado) da potestade de ditar ordes verbais de execucién
inmediata sobre o terreo, tales coma o desaloxo de areas recreativas ou o peche de
camifios ante un perigo inminente, sen ter que agardar os tramites administrativos. No
que atinxe 4 época de perigo alto de incendios, ampliase esta para establecela entre o
16 de xufio e o 15 de outubro de cada ano, é dicir, 30 dias mais que na actualidade, en
que este periodo abranguia desde o 1 de xullo ata o 30 de setembro.

Reforzo da proteccion dos puntos de auga e vixilancia

Outra medida con caracter innovador é a proteccion estratéxica de puntos de vixilancia
e auga. Desta forma, a rede de puntos de auga decldrase infraestrutura de seguridade
publica estratéxica, o que garante o acceso a calquera servizo de emerxencia, obriga os
concellos a instalar tomas compatibles nas suas redes municipais e prohibe calquera
uso da auga almacenada neles que non sexa a extincion de incendios. Paralelamente,
prohibese calquera construcién ou plantacion nun raio de 50 metros ao redor dos postos
de vixilancia do lume.

Para incentivar a colaboracion con outras administraciéons e entidades, promdvese a
cooperacion activa de asociaciéns e comunidades de montes na vixilancia e deteccién e
regulanse as subvencions en especie aos entes locais, para que poidan adquirir vehiculos
e equipos. Na mesma lifia, autorizase a concesién directa de axudas por razéns de
interese publico, social e humanitario no caso de incendios “extraordinarios”.

Xa que logo, o proxecto marcase como grandes obxectivos os de establecer un sistema
preventivo vinculado tanto ao territorio como & poboacién; fomentar agricultura,
gandaria extensiva, silvicultura e xestién forestal, e potenciar especialmente a
autoproteccion na interface urbano-forestal.

Prevencidn en cinco premisas

O criterio da nova prevencion baséase en cinco premisas. Primeiro, a planificacion do
risco, de forma que o mapa de risco pasa a ter unha funcién central: debe integrar, entre
outros elementos, a distribucion de combustibles, frecuencia histérica de incendios,
perimetros de lumes anteriores, factores meteoroléxicos e topograficos,
comportamento previsible do lume e a vulnerabilidade dos elementos expostos. Ao
tempo, serve de base para determinar zonas de alto risco (ZAR) e zonas estratéxicas de
xestion.

En segundo lugar, a xestion da paisaxe, con figuras como as paisaxes mosaico ou o0s
cortalumes, a agricultura, a gandaria e o pastoreo. Terceiro, a xestion forestal
preventiva, fundamentada na diversificacion, a compartimentacion, a silvicultura
preventiva e as frondosas autdctonas.

O cuarto piar seria a proteccién de persoas e infraestruturas mediante faixas de
seguridade, xestién da biomasa, retirada de especies, autoproteccion ou hidrantes en
novas zonas industriais. E, por ultimo, a execucion efectiva, con requirimentos, multas
coercitivas, execucion subsidiaria e actuacion urxente.

O CONSELLO NOMEA A MARGARITA SEGADE CASTRO COMO
DIRECTORA XERAL DE CALIDADE AMBIENTAL E SOSTIBILIDADE

O Consello da Xunta aprobou hoxe o decreto polo que se nhomea a Margarita Segade
Castro como directora xeral de Calidade Ambiental e Sostibilidade da Conselleria de
Medio Ambiente e Cambio Climatico.

Margarita Segade Castro é enxefieira técnica agricola pola Universidade Politécnica de
Madrid e funcionaria da Xunta de Galicia desde 1985. Foi xefa do Servizo de Extension e
Capacitaciéon Agraria (2001) e do Servizo de Transferencia Tecnoldxica (2002) na
Conselleria de Agricultura, Gandaria e Montes.

En 2003 pasou & Conselleria de Medio Ambiente como xefa do Servizo de Fomento da
Calidade Ambiental. En 2008 incorporouse & Conselleria de Presidencia como analista de
Xestion e Calidade e, en 2013, regresou a Medio Ambiente como xefa da Seccién de
Autorizacién de Produtores e Xestores de Residuos.

En 2014 foi nomeada xefa do Servizo de Avaliacion Ambiental de Plans e Programas e
uns anos despois pasou a dirixir o Servizo de Seguimento e Oficina Técnica na
Conselleria de Economia e Industria. Desde 2024 volve estar ao fronte do Servizo de
Avaliacion Ambiental de Plans e Programas, na Conselleria de Medio Ambiente e Cambio
Climatico.

Margarita Segade Castro substitue no cargo a Maria José Echevarria Moreno.

A XUNTA APROBA A CBEACIC')N DO PRIMEIRO REXISTRO
GALEGO DE AUTORIZACIONS E CONCESIONS NO LITORAL E
REFORZARA O ACCESO A INFORMACION CUN VISOR DIXITAL

— A través deste instrumento, que estard operativo antes de final de ano, garantirase
unha maior transparencia e seguridade xuridica a todas as persoas, sectores e
administraciéns con implicaciéon nos usos e actividades que se desenvolven na costa

— O Rexistro podera consultarse a través da paxina web Galicia Litoral e desde a sua
entrada en vigor xa estaran dispofibles as concesidns e autorizaciéns outorgadas
polo Goberno galego desde que asumiu as funcidns e servizos para xestionar a costa

— A previsidn é que progresivamente se vaian incorporando ao Rexistro tanto os titulos
de ocupacion novos como todas as concesidns e autorizacions anteriores ao traspaso
e vixentes, unha vez que se revise a documentacién remitida polo Goberno central

— De forma paralela e complementaria, porase en marcha un visor no cal se poderan
consultar as coordenadas e a superficie ocupada das concesidns resoltas pola Xunta
desde xullo de 2025, ademais dos datos sobre os servizos de temporada autorizados

O Consello da Xunta aprobou hoxe o Decreto polo que se crea o Rexistro galego de
autorizacidns e concesiéns no dominio publico maritimo-terrestre (DPMT), que reforzara
a informacién administrativa dispofiible para a cidadania e facilitard o acceso a esta coa
posta en marcha dun visor dixital.

A través deste rexistro garantiraselles unha maior transparencia e seguridade xuridica a
todas as persoas, sectores e administracions con implicacién nos usos e actividades que
se desenvolven na costa. Asi mesmo, permitird establecer a rastrexabilidade da xestidn
do litoral dado que se actualizara de oficio, tanto no caso das inscricions dos titulos
como no das suas modificacions. Deste xeito, a informacion dos titulos vinculados ao
uso e a ocupacion do litoral estara actualizada, ordenada e accesible.

Serd de acceso publico, coas garantias correspondentes en materia de proteccién de
datos persoais, e tamén serad susceptible de emitir certificacions dixitais sobre o seu
contido. Ademais, as persoas interesadas poderan solicitar a rectificacion ou
actualizacion dos datos inscritos.

O Rexistro estara dispofiible na paxina web de Galicia Litoral a partir da sua entrada en
vigor, que serd 20 dias despois da correspondente publicacidn no Diario Oficial de Galicia,
polo que a previsidn é que poida estar operativo antes de que remate o ano. Nese
momento, estardn xa dispofiibles as concesidns e autorizacidons outorgadas polo
Goberno galego desde que asumiu o traspaso das funcidns e servizos para a ordenacion
e a xestion do litoral o ano pasado.

A previsidn é que progresivamente se vaian incorporando ao rexistro tanto os titulos
habilitantes relativos a novas solicitudes de ocupacién da costa como todas as
concesidns e autorizacidns anteriores ao traspaso e vixentes.

En todo caso, e como paso previo, serd necesario revistar toda a documentacion
remitida a raiz da transferencia polo Goberno central, que non se recibiu de maneira
unitaria, senén en sucesivos lotes, e presentaba deficiencias formais e estruturais.

Ademais, para continuar co proceso de dixitalizacién, simplificacion e axilizacion
efectivas da xestiéon do litoral, posto en marcha pola Xunta desde que asumiu
plenamente as competencias nesta materia —o 1 de xullo de 2025— a Conselleria de
Medio Ambiente e Cambio Climatico activard un visor dixital no cal se podera consultar
toda a informacion dispoiiible no Rexistro.

En concreto, en canto entre en vigor o Rexistro do litoral, todas as persoas ou entidades
interesadas poderdn consultar no visor as concesidons aprobadas pola Xunta e todos os
datos sobre os servizos de temporada. Neste visor ofrecerase informacion sobre as
coordenadas e a superficie ocupada por cada concesidén, o que servirda tamén para
cofiecer a distribucion xeogréfica das actividades.

A XUNTA AUTORIZA O CAMBIO DE TITULARIDADE, A PROL DO
CONCELLO DE ARTEIXO, DUN TREITO DA ESTRADA AC-552, AO
LONGO DO CENTRO SOCIAL DE LANAS

— Aproébase a transferencia do treito de 418 metros de lonxitude do dominio publico
viario, comprendido entre os puntos quilométricos 12+850 e 12+970 da citada
estrada, na stia marxe dereita

— Co cambio de titularidade, o Concello terd a competencia para actuar neste treito e
asume a sUa conservacion e mantemento

— O decreto aprobado hoxe polo Executivo autondmico terd efecto desde o dia
seguinte ao da sua publicacién no Diario Oficial de Galicia

O Consello da Xunta autorizou hoxe o decreto polo que se aproba o cambio de
titularidade, a prol do Concello de Arteixo, dunha superficie de dominio publico viario da
estrada AC-552, ao longo do Centro social de Lafas.

En concreto, aprobase a transferencia do treito de 418 metros de lonxitude do dominio
publico viario, comprendido entre os puntos quilométricos 12+850 e 12+970 da citada
estrada, na sla marxe dereita.

O traspaso deste treito do dominio publico viario da AC-552 tramitase de acordo co
previsto na Lei 8/2013, do 28 de xufio, de estradas de Galicia, que establece a sua
aprobacién por decreto da Xunta, por proposta da Conselleria de Vivenda e Planificacién
de Infraestruturas como competente en materia de estradas, e logo do acordo entre as
administracions implicadas.

O Departamento de Infraestruturas da Xunta ten entre as suas funcidns a tramitacion
dos cambios de titularidade das estradas incluidas nas redes dependentes da
Comunidade Auténoma e das entidades provinciais e locais.

Co cambio de titularidade, o Concello de Arteixo tera a competencia para actuar neste
treito de estrada e asume a responsabilidade da sua conservacién e mantemento.

O decreto aprobado hoxe polo Executivo autondmico producird efectos desde o dia
seguinte ao da sua publicacion no Diario Oficial de Galicia.

"

A XUNTA AUTORIZA A TRANSFERENCIA, A PROL DO CONCELLO
DE CORTEGADA, DO TRAMO ANTIGO DA ESTRADA OU-531,
IDENTIFICADA COMO A ESTRADA VELLA VARIANTE V-91

— Tratase dun treito de 88 metros de lonxitude que discorre integramente polo termo
municipal, que xorde dunha modificacion do trazado orixinal da OU-531 e que se
limita a serve de via de acceso aos predios lindeiros

— Co cambio de titularidade, o Concello terd a competencia para actuar nestes treitos
e asume a sua conservacion e mantemento

— O decreto aprobado hoxe polo Executivo autondmico terd efecto desde o dia
seguinte ao da sua publicacién no Diario Oficial de Galicia

O Consello da Xunta autorizou hoxe o decreto polo que se aproba o cambio de
titularidade, a prol do Concello de Cortegada, do treito antigo da estrada autondmica
OU-531, xunto co seu dominio publico viario.

En concreto, aprébase a transferencia do citado treito antigo solicitado polo Concello de
Cortegada 4 Axencia Galega de Infraestruturas, identificado como a estrada vella
denominada variante V-91 e situado na sia marxe esquerda da via, entre os puntos
quilométricos 51+260 e 51+330.

Este treito de 88 metros de lonxitude xurdiu como consecuencia dunha modificacion no
trazado orixinal da OU-531 e discorre integramente polo termo municipal de Cortegada.
A sta funcion actual limitase a dar acceso aos predios lindeiros, polo que carece de
funcionalidade dentro da rede autondémica de estradas de Galicia.

O departamento de Infraestruturas da Xunta ten entre as suas funciéns a tramitacién
dos cambios de titularidade das estradas incluidas nas redes dependentes da
Comunidade Auténoma e das entidades provinciais e locais.

Co cambio de titularidade, o Concello de Cortegada tera a competencia para actuar
neste treito antigo de estrada e asume a responsabilidade da sua conservacion e
mantemento.

O decreto aprobado hoxe polo Executivo autondmico producird efectos desde o dia
seguinte ao da sua publicacion no Diario Oficial de Galicia.

O CONSELLO DA XUNTA APROBA O DECRETO QUE MODIFICA A
ESTRUTURA DO SERVIZO GALEGO DE SAUDE CO OBXECTIVO DE
POTENCIAR A ATENCION PRIMARIA E REORDENAR AS
COMPETENCIAS DA POLITICA FARMACEUTICA

O novo decreto de estrutura do Sergas configura a Direccidon Xeral de Atencion

Primaria e Comunitaria como 6rgano responsable da coordinacién, seguimento

continuo e a correcta execucion da reforma deste nivel asistencial en todo o

territorio de xeito homoxéneo

— A Xerencia do Servizo Galego de Saude adquire funciéns mais transversais, como a
politica farmacéutica e as acciéns orientadas a mellorar a efectividade, calidade,
seguridade e eficiencia dos servizos e prestaciéns

— A Direccion Xeral de Integracidn e Innovacion Asistencial coordinara a atencidn
hospitalaria, a conexion entre os niveis de atencidn sanitaria e a salude mental
incorporando unha nova unidade de medicina personalizada e resultados en saude

— Na sua reunién semanal, o Goberno galego tamén aprobou o texto do decreto polo
que se modifica a estrutura das areas e os distritos sanitarios, para os efectos da sua
remision ao Consello Consultivo

— Coa finalidade principal de potenciar o primeiro nivel asistencial, todas as areas
sanitarias teran unha Direccién de Atencion Primaria

— Unificase nas sete dreas a estrutura directiva con competencias en materia de
humanizacién, calidade e atencion & cidadania, mediante un posto especifico que,
con nivel de subdireccion, dependerd directamente de cada xerencia

— No decreto das areas e os distritos tamén se potencia o papel da enfermaria

O Consello da Xunta aprobou hoxe, na sta reunién semanal, o decreto de modificacién
da estrutura do Servizo Galego de Saude, co obxectivo de potenciar o papel da atencién
primaria, en lifia co Plan de reforma da atencién primaria e comunitaria 2026-2030,
recentemente aprobado, asi como para reforzar a politica farmacéutica, reordenando as
slias competencias e potenciando a farmacia de atencién primaria e comunitaria.

A nova estrutura do Servizo Galego de Saude vén motivada pola necesidade de
adaptacién aos progresivos cambios demograficos e ao notable incremento da
esperanza de vida en Galicia, que deriva nunha poboacién envellecida, cun alto indice de
pacientes con patoloxias crénicas que demandan maior atencién.

Este escenario clinico-asistencial require dunha estratexia de intervencién proactiva,
integral e de maxima proximidade, e de ai a importancia da recente creaciéon da
Direccion Xeral de Atencion Primaria e Comunitaria dentro da estrutura do Servizo
Galego de Saude.

Ademais, con esta reforma o Goberno galego dd& cumprimento & resoluciéon do
Parlamento, no marco do debate sobre politica social, que instaba a Xunta a impulsar
unha reforma integral da atencién primaria, reforzando a sua estrutura de gobernanza.

Xunto co anterior, o volume e a relevancia que adquiriron materias como a politica
farmacéutica, especialmente ante o reto do uso racional do medicamento e o impacto
nos orzamentos da innovacion terapéutica, fan idéneo un cambio de adscricién orgdnica
desta materia, que pasa a depender directamente da Xerencia do Servizo Galego de
Saude a través da Subdireccién Xeral de Farmacia.

Asi, a Xerencia do Servizo Galego de Saude adquire funciéns madis transversais,
asumindo, ademais da politica farmacéutica, as acciéns orientadas a mellorar a
efectividade, calidade, seqguridade e eficiencia dos servizos e prestaciéns.

Organo de coordinacién

A Conselleria de Sanidade publicou o pasado mes de xufio o decreto en que se creaba a
nova Direccién Xeral de Atencion Primaria e Comunitaria do Sergas, que adecla este
nivel asistencial 4 nova realidade sociodemografica, deixando para un decreto posterior
o desenvolvemento da estrutura, o que se leva a efecto agora coa aprobacién do
decreto de modificaciéon que hoxe aprobou o Goberno galego.

Deste xeito, co novo decreto configurase a Direccion Xeral de Atenciéon Primaria e
Comunitaria como 6rgano responsable da coordinacién, seguimento continuo e a
correcta execucion da reforma en todo o territorio de xeito homoxéneo, liderando a
estratexia de proximidade e a centralidade do Sistema publico de saide galego.

Para o desenvolvemento das stas funcidons, contara con duas subdireccions. Por un lado,
a de Xestién Asistencial e Ordenacion de Profesionais e Recursos de Atencion Primaria,
que, entre outras funcions, coordinara a elaboracion dos obxectivos asistencias dos
acordos de xestion e realizard o seu seguimento. Esta subdireccién contard, pola sua
vez, cun servizo de xestion asistencial e outro de ordenacidn de profesionais sanitarios e
recursos asistenciais.

A segunda das subdirecciéns é a de Atencion Comunitaria e Calidade Asistencial de
Atencién Primaria, que, entre outras funcidns, tera o impulso da implantacion de
programas de intervencién comunitaria e actuacions de atencién domiciliaria,
accesibilidade e proximidade. Esta subdireccién contard co servizo de atencidn
comunitaria e calidade e continuidade asistencial.

Ademais, adscribese a esta Direccion Xeral o Consello Técnico de Atencién Primaria,

organo colexiado de consulta, didlogo e validacion das medidas de transformacién que
se vaian despregar na nosa comunidade.

Reordenacion das competencias farmacéuticas

No que respecta & politica farmacéutica, esta materia pasa a depender da Xerencia do
Sergas, co que se garante que as directrices de eficiencia e seguridade vinculen con
idéntica forza hospitais e centros de saude. Tamén garante axilidade e capacidade de
control global, ao ter a Xerencia unha visién macroscépica e unificadora de todo o
sistema publico de salde.

En consecuencia, a Xunta realiza unha reforma completa neste eido para potenciar a
farmacia de atencién primaria e comunitaria, de modo que a Subdireccion Xeral de
Farmacia sequird a contar con tres servizos, pero ordénanse as stas competencias de
maneira mais racional, atendendo & diferenciacién entre farmacia comunitaria e a
hospitalaria, e deixando para un terceiro servizo as materias de prestacions e
seguridade.

Ademais, a prestacion farmacéutica constitle unha area estratéxica cuxas prestacions,
circuitos, fluxos de pacientes e recursos interactian de maneira constante e simultanea
tanto en primaria como en hospitalaria, polo que non debe quedar adscrita de forma
estrita en ningunha das direcciéns xerais.

No que atinxe & Direccion Xeral de Integracidén e Innovacién Asistencial, pasa a ser o
organo responsable do modelo de integracidn asistencial entre a atencién primaria e a
atenciéon hospitalaria do Sergas, asi como da coordinacién global dos procesos
asistenciais das areas sanitarias e dos centros hospitalarios, e do impulso da innovacién
asistencial e a saude mental.

Para o exercicio das suas funcidns, esta direccion xeral contara coas subdireccion xerais
de Atencion Hospitalaria, de Integracion Asistencial e Innovacién, e de Atencién a Saude
Mental.

Tamén contara coa Unidade de Procesos de Enfermaria e a Unidade de Medicina
personalizada, resultados en saude e evidencia en vida real, destinada esta ultima a
impulsar actuacions nos ambitos asistenciais mais innovadores e de vangarda entre os
previstos na Estratexia galega de saide 2030, como son unha medicina personalizada e
de precision ou a avaliacion de resultados en saude.

Regulacion das areas e dos distritos sanitarios

Na reunion semanal, o Goberno galego tamén aprobou o proxecto de decreto polo que
se modifica a estrutura das areas e os distritos sanitarios, para os efectos da suUa
remision ao Consello Consultivo.

Asi, e coa finalidade principal de potenciar a atencién primaria, o decreto establece que
todas as dreas sanitarias contardn cunha Direccion de Atencidn Primaria que pasard a
denominarse de Atencidn Primaria e Comunitaria e a depender directamente da
Xerencia de cada area.

Entre as competencias da nova Direccidon de Atencidn Primaria e Comunitaria estara
xestionar a demanda de servizos sanitarios neste ambito, garantindo o
desenvolvemento das actuacions de promocién da saude e prevencién da enfermidade e
fomentando a capacidade de resolucién deste nivel asistencial, en coordinacién cos
xefes de servizo das unidades de atencién primaria. Tamén supervisara a organizacion
das axendas e realizara o seu sequimento para unha correcta xestién das prestacions.

Ademais, co obxectivo de potenciar a enfermaria, a Direccidn desta especialidade, que se
denominara Direccién de Enfermaria e Coidados, pasara tamén a depender de forma
directa da Xerencia da area sanitaria correspondente. Entre as suas funcions, o texto
recolle a de impulsar a continuidade dos coidados, a coordinaciéon entre niveis
asistenciais, a xestién de casos e a participacion da enfermaria nos programas
transversais de salde, especialmente nos ambitos da cronicidade, prevencion,
promocion da saude, seguridade do paciente, atencién comunitaria, vacinaciéon e
inmunizacion.

Asi pois, o novo texto engade, ademais das funciéns da Direcciéon de Enfermaria e
Coidados, as da Direccidon de Procesos de Soporte.

Concretamente, a Direccion de Procesos de Soporte tera entre as suas funcidéns a de
controlar e avaliar a actividade asistencial, asi como desenvolver plans para a reducion
das listas de espera; analizar os indicadores de actividade e a adecuacién e o
funcionamento dos dispositivos asistenciais; analizar e controlar os recursos asistenciais
necesarios para garantir a oferta asistencial; coordinar, avaliar e realizar o seguimento
da prestacién farmacéutica, e calquera outra funcion que lle sexa encomendada ou
delegada pola Xerencia.

Deste xeito, todos os postos de nivel de direccién no dmbito asistencial e da xestidn,
dependentes da Xerencia, contaran cun ambito funcional da estrutura directiva regulado
neste decreto.

Ademais, e co fin de incrementar as funcidns de coordinacion das xerencias das sete
areas, créase a figura da Vicexerencia en cada unha delas, como 6rgano especifico de
apoio a persoa titular da Xerencia, tendo en conta que no novo texto se prescinde da
Direccién Asistencial.

Xunto co anterior, unificase nas sete areas a estrutura directiva con competencias en
materia de humanizacion, calidade e atencién a cidadania, mediante un posto especifico
que, con nivel de subdireccién, dependera directamente de cada Xerencia.

Finalmente, ante a préxima ampliacion da carteira de servizos da Sanidade publica coa
inclusion da protonterapia, a modificacién do decreto inclie a creacion do Centro de
Protonterapia de Galicia como unidade asistencial de alta especializaciéon e cun posto
directivo especifico.

Este centro exercera as funcions de administrar tratamentos oncoldxicos de alta
precision mediante a utilizacion de feixes de protdéns e de contribuir ao avance da
oncoloxia radioterdpica mediante a realizacion de ensaios clinicos e investigacion
translacional en radiobioloxia e fisica médica para avaliar a eficacia da protonterapia en
diferentes tipos de tumores.

O centro prestard servizos para o conxunto de Galicia e para servizos de saude doutras
comunidades auténomas e o norte de Portugal, de conformidade cos compromisos
adquiridos en distintas colaboracions para a implantacién da protonterapia no Sistema
nacional de sadde.

Seguird os criterios de planificacion e directrices de actuacion que determine a
Conselleria de Sanidade a través da Xerencia do Servizo Galego de Saude e, atendendo 4
sUa situacion, a cardn do Hospital Clinico Universitario da capital de Galicia, integrarase
organicamente na estrutura da Area Sanitaria de Santiago de Compostela e Barbanza.

O CONSELLO DA XUNTA NOMEA A ANGELES VAZQUEZ SUAREZ
COMO DIRECTORA XERAL DE PESCA, ACUICULTURA E
INNOVACION TECNOLOXICA DA CONSELLERIA DO MAR

Desde xufio de 2025 exercia como directora xeral de Desenvolvemento Pesqueiro e
anteriormente, entre outros cargos, fora subdirectora xeral de Acuicultura

O Consello da Xunta acordou hoxe o nomeamento de Angeles Sudrez Vazquez como
directora xeral de Pesca, Acuicultura e Innovacién Tecnoldxica da Conselleria do Mar, a
onde accede desde o posto de directora xeral de Desenvolvemento Pesqueiro, que vifia
desempefiando desde xufio de 2025.

Licenciada en Dereito pola Universidade de Santiago de Compostela (USC), Vazquez
Suarez é funcionaria de carreira do corpo superior da Xunta de Galicia, subgrupo A1,
desde o ano 2005.

A sua longa traxectoria na administraciéon autonémica comezou no Instituto Galego de
Consumo onde foi xefa do Servizo de informacién, Cooperacién e Fomento ata o ano
2009. Desde 2012 desenvolveu labores xuridicas na Conselleria do Medio Rural e do Mar,
e en 2015 desenvolveu labores de xefa do Servizo de Planificacion e Xestion da
Acuicultura. Entre 2017 e 2021 foi subdirectora xeral de Acuicultura, para logo
desempefiar funciéns no Instituto de Estudos do Territorio, & fronte do Servizo Xuridico-
Administrativo.

Anxeles Vazquez tomara o relevo na direccidon xeral que deixa Isaac Rosén Sanchez-

Brunete, que acaba de ser nomeado secretario xeral de Industria e Desenvolvemento
Enerxético.

O CONSELLO DA XUNTA NOMEA A DAVID GOMEZ BRANDARIZ
COMO DIRECTOR XERAL DE DESENVOLVEMENTO PESQUEIRO
DA CONSELLERIA DO MAR

Na actualidade era o subdirector xeral de Xestion, Ensino e Relacions Sectoriais dentro
da mesma Direccion Xeral que agora asume e, con anterioridade, ocupara diferentes
postos de responsabilidade dentro da Conselleria

O Consello da Xunta acordou hoxe o nomeamento de David Goémez Brandariz como
director xeral de Desenvolvemento Pesqueiro da Conselleria do Mar, en substitucién de
Angeles V. Sudrez, que pasa a asumir a direccién xeral de Pesca, Acuicultura e Innovacién
Tecnoléxica.

Licenciado en Bioloxia pola Universidade de Santiago de Compostela (USC) e master en
Ciencia, Tecnoloxia e Xestién Ambiental pola mesma universidade, Gémez Brandariz
desenvolveu boa parte da sua carreira profesional na Conselleria do Mar, ocupando
diferentes postos de responsabilidade e contando cunha experiencia directa nos
ambitos da xestién dos recursos marifios, 0 marisqueo e o ensino nautico-pesqueiro.

Desde maio de 2026 desempefiaba o cargo de subdirector xeral de Xestion, Ensino e
Relacions Sectoriais. Con anterioridade, foi xefe do Servizo de Xestién dos Recursos
Marisqueiros e xefe da Seccion de Marisqueo, ademais de técnico de Medio Marifio e
técnico facultativo de Recursos Marifios.

A sla traxectoria na administracion autondmica inclie a xefatura da Seccidon de
Programacion do Ensino Nautico-Pesqueiro, entre 2017 e 2023, e a do Servizo de
Patrimonio Natural da anteriormente denominada Conselleria de Medio Ambiente,
Territorio e Vivenda. Tamén traballou como bidlogo nas confrarias de pescadores do
Vicedo e Celeiro e como axente de extension pesqueira.

O CONSELLO APROBA AS BASES E A CONVOCATORIA DO
CONCURSO PUBLICO PARA UNHA LICENZA AUTONOMICA DE
TDT PRIVADA

O Consello da Xunta de Galicia adoptou, na sua reunién de hoxe, un acordo polo que se
aproban as bases e a convocatoria do concurso publico para outorgar unha licenza
autonomica de television dixital terrestre (TDT) de titularidade privada, vacante tras a
renuncia do seu anterior titular.

As solicitudes que concorran a este proceso serdn avaliadas en funcion de tres criterios
principais: a calidade e contidos da proposta de programacion, a viabilidade econémica e
financeira do proxecto, asi como a solvencia técnica e tecnoldxica para garantir emisions
baixo os actuais estandares de calidade.

Segundo recolle a normativa vixente, o procedemento terd un prazo maximo de
resolucion de 12 meses desde a sua convocatoria. As entidades interesadas deberan
presentar unha garantia provisional. A adxudicataria final deberd abonar a taxa
correspondente previo inicio das emisidns.

A XUNTA DESTINA 5 M€ PARA APOIAR PRETO DE 400
PROXECTOS DE EMPRENDEMENTO FEMININOS COS CALES SE
CREAN AO REDOR DE 670 EMPREGOS

— A orde de axudas do programa Emega 2026 presta especial atencién as mulleres que
emprenden no rural, 4s maiores de 55 anos e a aquelas que desenvolven a sua
actividade empresarial en sectores tradicionalmente masculinizados

— Mantéiense as modalidades de subvencion de convocatorias anteriores: Emerxe,
Impulsa e Innova, con achegas entre os 8.000 e os 42.000 euros, e Concilia, con
5.000 euros, dirixida a favorecer a conciliacién da vida persoal, familiar e laboral

O Consello da Xunta acordou hoxe a toma de razéon da resolucion das axudas do
programa Emega 2026 para o fomento do emprendemento feminino, que conta cun
orzamento de preto de 5 milléns de euros. A través desta convocatoria findncianse
preto de 400 proxectos emprendedores constituidos por mulleres e incentivase a
creacion ou o mantemento duns 670 empregos por conta propia ou por conta allea para
mulleres.

Na concesién destas axudas prestouse especial atencién ao apoio a mulleres que
emprenden no rural, con obxectivo de contribuir a fixar poboacion nel; &s maiores de 55
anos, polas suas especiais dificultades para a insercion laboral por conta allea; e a
aquelas que desenvolven a sua actividade empresarial en sectores tradicionalmente
masculinizados.

Ademais de apoiar a posta en marcha, a mellora e a reactivacion de iniciativas
empresariais lideradas por mulleres, o programa Emega inclie medidas
complementarias para favorecer a conciliacion da vida persoal, familiar e laboral, e
recolle o acceso a servizos especificos de informacion e asesoramento empresarial para
facilitar a implantacion e a consolidacién dos seus proxectos empresariais.

Asi mesmo, o programa fomenta a colaboracién e o traballo en rede entre as mulleres
que desenvolvan iniciativas emprendedoras, a través de encontros, titorias e
mentorizaciéns que poidan crear sinerxias cara a futuros emprendementos conxuntos.
Estas achegas tamén promoven a creacién e consolidacién de empresas constituidas a
través da unién dos seus proxectos emprendedores.

Modalidades das axudas

Ao igual que en anteriores edicidns, a convocatoria deste ano mantén catro modalidades
de axuda. A primeira é Emega Emerxe, con contias de entre 10.000 e 22.000 euros, para
apoiar novas iniciativas empresariais e a creaciéon de emprego feminino estable por
conta propia e allea.

A segunda modalidade é Emega Impulsa, cunha subvencién de entre 8.000 e 17.000
euros, para favorecer a reactivacion e a consolidacion de empresas constituidas por

mulleres, asi como a implantacién de medidas innovadoras para a mellora da
competitividade. A terceira modalidade de achega, Emega Innova, con contias de entre
18.000 e 42.000 euros, estd destinada ao desenvolvemento de iniciativas empresariais
con contido cientifico ou con base tecnoldxica.

Por ultimo, Emega Concilia é unha axuda complementaria as tres anteriores coa cal se
pretende promover a conciliacién entre a vida persoal, familiar e laboral tanto das
mulleres promotoras da iniciativa empresarial, cunha contia de 3.000 euros, como das
traballadoras por conta allea, con 5.000 euros.

Unha vez que o Diario Oficial de Galicia (DOG) publique a resolucién das axudas, que

estan cofinanciadas nun 60% pola Unién Europea, as empresas teran ata o 27 de
novembro para presentaren a documentacidon xustificativa.

A XUNTA COMPLETA A ACHEGA A UNIVERSIDADE DE
SANTIAGO DE COMPOSTELA PARA A CONSTRUCION DA NOVA
FACULTADE DE FARMACIA

O Consello da Xunta autoriza o ultimo convenio do Plan de infraestruturas universitarias
asinado coa USC, a través do cal se destinan case 4,1 M€ mais a esta obra

O Consello da Xunta deu hoxe luz verde a sinatura do ultimo convenio do Plan de
infraestruturas universitarias entre a Conselleria de Educacion, Ciencia, Universidades e
FP e a Universidade de Santiago de Compostela. Deste xeito, cunha nova partida de case
4,1 M€ complétase a achega do Goberno galego para a construcién da nova Facultade
de Farmacia, que a Universidade escolleu como infraestrutura prioritaria na aplicacion
deste plan.

O importe total do convenio asinado entre o Goberno galego e a USC é de 16,3 M€, cos
cales a Xunta achega ao redor da metade do investimento da Universidade neste
edificio. A estrutura é modular e flexible, con espazos dedicados a aulario, biblioteca,
area de goberno, espazos para a administracién e servizos auxiliares, laboratorios de
practicas e areas de investigacién, non segmentadas por centro senén por uso. E tamén
un edificio enerxeticamente eficiente, cunha baixa demanda e con producion propia de
enerxia mediante fontes renovables.

Ademais, con cargo a este plan a Universidade de Santiago de Compostela acometeu
tamén obras de mellora na Facultade de Medicina e de rehabilitacion na de Quimica.

A XUNTA AVANZA NA AMPLIACION DE SOLO INDUSTRIAL NO
CONCELLO DE SANTIAGO, QUE DISPORA DE 383.000 M?MAIS
DE SUPERFICIE NO PARQUE EMPRESARIAL DA SIONLLA

O Goberno galego avaliou hoxe o Plan estruturante de ordenacién de solo empresarial
(PEOSE) para acometer a ampliacion deste poligono industrial

O Consello da Xunta avaliou hoxe o Plan estruturante de ordenacién de solo empresarial
(PEOSE) para ampliar o parque empresarial da Sionlla en Santiago de Compostela, que
permitird incrementar a sua superficie en case 383.000 m?, que actualmente é de 1,4
milléns de metros cadrados. Para esta actuacion, a sociedade Xestion do Solo de Galicia
(Xestur) destinara 28,1 milléns de euros.

Ademais, de xeito paralelo, a Xunta traballa xa na licitacion do contrato de redaccién do
proxecto de expropiacién dos terreos coa previsién de poder licitalo nos vindeiros
meses. Asi, unha vez que o instrumento de planeamento se aprobe de xeito definitivo o
vindeiro ano, poderase continuar coa tramitacion do proxecto de urbanizacién e,
posteriormente, coa licitacién e execucién das obras do poligono industrial.

Esta ampliaciéon dotard a Santiago de Compostela dunha oferta ordenada de solo
empresarial, o que favorecera a implantaciéon de novas empresas e o crecemento das
gue xa estan instaladas ali, a fixacién de actividade econdmica e tamén a xeracién de
emprego, tendo en conta que o parque da Sionlla esta situado a carén da AP-9 (eixe
Atlantico) e da A-54 que comunica Santiago de Compostela con Lugo, enlazando aqui
coa A-6, un dos principais eixes que comunican Galicia coa Meseta. Ademais, a
ampliacién situase a 10 km do Aeroporto Rosalia de Castro.

A XUNTA COLABORA CO CONCELLO DE CHANTADA PARA A
URBANIZACION ENTRE A RUA DOUTOR FLEMING E A
AVENIDA DE LUGO

— Esta actuacion supora un investimento de case 111.000 euros, dos cales a Conselleria
de Vivenda e Planificacion de Infraestruturas asume o 70%, mais de 77.000 euros, asi
como a contratacion e execucién dos traballos

— Esta intervencion realizase ao abeiro do Plan Hurbe e prevé a pavimentacién e
urbanizacién da via, a adecuacién da beirarrtia e calzada na ria Doutor Fleming, a
mellora das condiciéns de accesibilidade e a creacién de areas de estancia e descanso

O Consello da Xunta deu luz verde hoxe & sinatura dun convenio de colaboracién
entre a Conselleria de Vivenda e Planificacion de Infraestruturas e o Concello de
Chantada para obras de urbanizacién entre a ria Doutor Fleming e a avenida de Lugo.
O investimento nesta actuacion é de preto de 111.000 euros e enmarcase no Plan
Hurbe da Xunta.

A Administracion autondémica achegara o 70% do montante total deste orzamento,
mais de 77.000 euros, e encargarase da contratacion e execucion dos traballos. Pola
sua banda, o Concello asumird o 30% restante do custo da actuacién, algo mais de
33.000 euros, e realizard as xestidons necesarias para posibilitar a realizacién das
tarefas e incorporar ao patrimonio publico municipal as intervencidns que se
acometan.

O proxecto consistird na pavimentacién da via e a sla correspondente urbanizacién,
na adecuacion do encontro con beirarria e calzada en Doutor Fleming, e na mellora
do acceso peonil a portais e do acceso rodado a garaxes. Asi mesmo, melloraranse as
condiciéns de accesibilidade da rida e do primeiro tramo de escaleiras coa avenida de
Lugo, e crearanse areas de estancia e descanso.

Este acordo, con efectos a partir da data da sua sinatura, estara vixente ata o 31 de
decembro de 2027.

RUEDA DESTACA QUE A XUNTA DESTINARA MAIS DE 150 M€
A CONVOCATORIA DE AXUDAS PARA ACCESO A VIVENDA E
REHABILITACION EN 2027

— Salienta que isto supdn “multiplicar por catro” a achegas neste eido, respecto a este
ano 2026

— 831 M€ seran axudas para facilitar o acceso a un fogar e 67,7 para promover a
rehabilitacién

— As axudas financianse con fondos propios da Xunta, fondos do Plan estatal de vivenda,
cofinanciado polas arcas autonémicas ao 40%, e fondos europeos

— A conselleira de Vivenda e Planificacion de Infraestruturas salienta que se fara
especial fincapé nos apoios “a mocidade e nas zonas rurais”

— Nove das 19 lifas de achegas previstas convocaranse por anticipado de gasto,
publicaranse antes de que remate este ano, con prazo de presentacién de solicitudes
a comezos de 2027

O presidente da Xunta, Alfonso Rueda, informou hoxe de que o Consello deu o visto e
prace a “destinar mais de 150 milléns de euros a diferentes lifias de axuda” en materia
de vivenda para o vindeiro ano. “Isto supon multiplicar por catro as achegas, no marco
do Plan de Vivenda de Galicia 2026-2030", indicou.

En concreto, seran 150,9 milldns de euros, dos cales 83,1 millons estaran destinados a
axudas para facilitar o acceso a un fogar e 67,7 a promover a rehabilitacién, dirixidas
tanto “a particulares, como comunidades de vecifios, cooperativas ou concellos”.
“Facendo especial fincapé na mocidade e nas zonas rurais”, segundo indicou a
conselleira de Vivenda e Planificacion de Infraestruturas, Maria Martinez Allegue.

En total, serdn 19 lifias de axudas as que se convoquen, nove delas destinadas a acceso &
vivenda e dez a rehabilitacion. De todas elas, nove lifias de axudas seran publicadas xa
antes de que remate este ano, ainda que o prazo de presentacién de solicitudes se
iniciara a comezos de 2027. As outras dez lifias de axudas convocaranse a comezos de
2027.

O acceso a vivenda comprende apoios para a promocion de vivenda accesible (26,68 M€),
entre os que se inclien unha nova lifia por 7 M€ dirixida aos concellos para que poidan
promover vivenda protexida. Ademais, este eixo incliue axudas para o pagamento do
alugamento de vivendas (10 M€), Bono de alugueiro social (17,2 M€), axudas a entidades
de iniciativa social para proxectos de acceso & vivenda (14,1 M€, dos cales o IGVS
xestionara 8,3 millons e o resto a Conselleria de Politica Social e Igualdade).

Tamén inclie axudas para adquisicion de vivenda (2 M€), para compra ou autopromocion
de vivenda en concellos de menos de 10.000 habitantes (2,8 M<€), para adquisicion de
vivenda por organizacions sen animo de lucro para destinalas a alugamento accesible ou
cesion de uso (152.000 €), axudas do Fondo de cooperacién cos concellos para

promocidn de vivenda protexida de nova construcién (5,1 M€) e avais para adquisicion de
vivenda (avais ata 5 M€).

Rehabilitacion
Polo que respecta a rehabilitacion, tal e como explicou a conselleira,”hai axudas para os
particulares e para os concellos”.

No primeiro caso habera axudas para rehabilitacién de vivendas en concellos rurais de
menos de 5.000 habitantes (5 M€) “de ata 30.000 € por vivenda”, rehabilitacién integral
de edificios de vivendas e nas propias vivendas (23 M<€), programa Fogar Vivo de
mobilizacion de vivendas para alugamento (2,89 M€), areas de rehabilitacién dos
Camifos de Santiago e da Ribeira Sacra (2 M€) e axudas a comunidades de propietarios
de vivendas de promocion publica (1 M€).

Polo que respecta a axudas aos concellos ou tramitadas por estas administraciéns locais,
estdn os programas de rehabilitacion de edificacions e vivendas de titularidade
municipal (2,16 M€), infravivenda (0,37 M<€), &s areas de rehabilitacion integral (ARI) e
areas Rexurbe (14,45 M<€), o Fondo de cooperacion cos concellos para a rehabilitacién e
conservacién do patrimonio construido (11,9 M€) e o Fondo Rexurbe para proxectos de
intervencidén integral nas areas Rexurbe (5 M€).

A XUNTA REFORZA O COMPROMISO COA INSERCIC')N, LABORAL
DAS PERSOAS EN SITUACION OU RISCO DE EXCLUSION SOCIAL
CUNHA NOVA CONVOCATORIA DE AXUDAS POR 1,9 M€

— O Consello autorizou hoxe a orde 2027 destas achegas, que se convocan todos os
anos e dirixidas as entidades inscritas no Rexistro Administrativo das Empresas de
Insercion de Galicia

— A orde prevé apoios para o mantemento do custo salarial das persoas traballadoras
en proceso de insercion, subvencionando o0 100 % do salario minimo interprofesional

— Tamén inclie incentivos para favorecer a insercion definitiva no mercado laboral,
con axudas de ata 6.000 euros pola contratacion indefinida en empresas ordinarias,
o inicio dunha actividade por conta propia ou a sua incorporacién a unha cooperativa

— Ademais, a convocatoria establece axudas para impulsar a creacion de empresas de
insercion, apoiar a xestion e direccién das novas entidades e favorecer a contratacion
de persoal técnico en orientacion

— A medida enmdrcase nos obxectivos da Estratexia galega de economia social:
horizonte 2027, que prioriza tanto o reforzo da integracion laboral de colectivos con
especiais dificultades como o pulo as entidades que traballan a prol dos mesmos

O Consello da Xunta aprobou hoxe a convocatoria de axudas 2027 da Conselleria de
Emprego, Comercio e Emigracién para promover a insercion sociolaboral das persoas en
situacion ou risco de exclusion social mediante incentivos ds empresas de insercién
laboral (El) e as suas entidades promotoras que tefian centros en Galicia. A orde, que se
convoca todos os anos, contara un orzamento inicial de 1,9 M€.

O programa ten como finalidade a mellora da empregabilidade e o establecemento de
medidas para a insercion normalizada no mercado de traballo, en lifla cos obxectivos da
Estratexia galega da economia social: horizonte 2027, que prioriza —por unha banda— o
reforzo dos programas de creacién de emprego, con especial atencién & integracién de
colectivos con especiais dificultades como as persoas que estan en situacion ou risco de
exclusion —e por outra— as entidades que traballan para a sua integracién laboral.

Estimase que arredor dunha vintena de empresas de insercidon laboral inscritas no
Rexistro Administrativo das Empresas de Insercion de Galicia poderdn beneficiarse
destas axudas, que lles permitirdn dar emprego a unhas 190 persoas en risco ou en
situacién de exclusidn social, asi como contratar arredor de 15 persoas para postos de
caracter técnico ou directivo.

Estd previsto que a nova orde se publique no Diario Oficial de Galicia (DOG) ao longo do
mes de novembro e convocatoria permanecera aberta deica o 30 de agosto de 2027.

Detalles da convocatoria

A orde estrutirase en dous programas diferenciados. O Programa | céntrase no
mantemento do custo salarial das persoas traballadoras en proceso de insercién,
subvencionando o 100 % do salario minimo interprofesional mensual e en proporcion a
xornada realizada. Pola stia banda, o Programa Il busca compensar os custos adicionais
derivados do emprego destas persoas.

Concretamente, o Programa Il articulase en sete lifias de axuda que abranguen desde a
asistencia técnica para a creacion, mellora ou diversificacién das empresas de insercion,
ata o inicio e posta en marcha da actividade, a creacion e ampliacién de novos postos de
traballo, a contrataciéon de persoal xerente, técnico de producién e de orientacion
laboral, a formacion das persoas en insercion e a mediacion para a sua incorporacion ao
mercado laboral ordinario. As axudas poden acadar, con caracter xeral, ata o 80 % dos
gastos subvencionables, con contias maximas que chegan, por exemplo, aos 12.000
euros por posto de traballo creado, podendo incrementarse ata 21.000 euros no caso de
mulleres, persoas maiores de 45 anos ou centros situados en concellos rurais.

Ademais, prevense incentivos especificos para favorecer a inserciéon definitiva no
mercado laboral, con axudas de ata 6.000 euros pola contratacién indefinida en
empresas ordinarias, pola transformacién en indefinido ou polo inicio dunha actividade
por conta propia ou incorporacion a cooperativas. As entidades beneficiarias poderan
recibir anticipos de ata 0 90 % da subvencion concedida, co fin de facilitar a execucion
das actuaciéns e reforzar o impacto social e laboral destas iniciativas.

A XUNTA AUTORIZA UN NOVO CONVENIO COA FUNDACION
GALICIA EUROPA PARA REFORZAR A DEFENSA DO SECTOR
PESQUEIRO GALEGO EN BRUXELAS

— Establece a continuidade dunha persoa empregada publica da Conselleria do Mar
na sede da Fundacién durante seis meses, cun orzamento de 22.357,60 €

— Permitira manter o seguimento das politicas comunitarias e a participacion de
Galicia nos principais foros europeos de interese para o sector maritimo-
pesqueiro

O Consello da Xunta autorizou a sinatura dun novo convenio de colaboracidn entre a
Conselleria do Mar e a Fundacion Publica Galicia Europa (FGE) para a continuidade dunha
persoa empregada publica na oficina que esta entidade ten en Bruxelas. O acordo, cun
orzamento de 22.357,60 euros, permitird manter a presenza institucional de Galicia nos
procesos de elaboracidn e debate das politicas europeas que afectan o sector maritimo-
pesqueiro galego.

Esta iniciativa responde @ necesidade de manter unha interlocucién permanente coas
instituciéns comunitarias nun contexto de especial relevancia para o futuro da politica
pesqueira comun (PPC), e das iniciativas lexislativas, estratéxicas e financeiras que
inciden na actividade pesqueira e acuicola.

A presenza dunha persoa da Conselleria do Mar en Bruxelas permite realizar un
seguimento directo e pormenorizado dos procesos institucionais e lexislativos da Unidn
Europea, identificar iniciativas de interese para Galicia e colaborar na elaboracion de
propostas, emendas e documentos de posicion que recollan as necesidades e
prioridades do sector.

Entre as stas funciéns tamén se encontra a participacién nos traballos do Comité
Europeo das Rexions (CdR) e da Conferencia de Rexions Periféricas Maritimas (CRPM),
especialmente na Comisién do Arco Atlantico e no Grupo de Pesca, que neste momento
preside a propia Xunta de Galicia. Asi mesmo, realizard o seguimento dos consellos
consultivos pesqueiros e promovera a coordinacion con outras rexidns costeiras
europeas e organizacions representativas do sector.

Deste xeito, a colaboracién coa Fundacién Galicia Europa facilitara unha comunicacion
continua entre Bruxelas e a Conselleria do Mar, asi como a preparacién técnica das
posicions galegas e a defensa dos intereses do sector nos procesos de toma de decisidns
comunitarios.

A XUNTA INFORMA SOBRE A PROXIMA LICITAS:IC')N DO NOVO
CONTRATO DE MANTEMENTO E CONSERVACION DO CAMINO
DE SANTIAGO

— O Consello da Xunta foi informado do expediente de contratacion de case 14M<€ para
os vindeiros dous anos, prorrogables un mais, polo que ten un valor estimado de
preto de 20M€

— Dividese en oito lotes para atender & totalidade dos itinerarios xacobeos, e as
empresas que se presenten realizardn actuacidons periddicas de atencion de
incidencias na traza, roza, limpeza de elementos de drenaxe e reparaciéon da
sinalizacion, entre outras actuacions.

— A iniciativa enmarcase no compromiso da Xunta por garantir a boa atencién aos
peregrinos, cuxa chegada medra a un ritmo do 8%, e seguir planificdndose para o
Xacobeo 2027

O Consello da Xunta foi informado hoxe da préxima tramitacion do expediente de
contratacién do servizo para a conservacion integral dos Camifios de Santiago ao seu
paso por Galicia. O expediente, que sera tramitado por procedemento aberto e
pluralidade de criterios, conta cun orzamento de licitacién de case 14 millédns de euros
para os vindeiros dous anos prorrogables a un mais. Tendo en conta as prérrogas, o
valor estimado do contrato ascende a preto de 20 milléns de euros.

A préxima licitacion permitird que as empresas se presenten ao proceso en canto se
publique na plataforma de contratacién coa prevision de que estea adxudicado a
comezos de ano.

As actuaciéns tefien como obxectivo garantir que a totalidade da rede de itinerarios
xacobeos se mantefia nas condiciéns adecuadas para o transito dos peregrinos,
mediante a execucién das operacidns, tarefas e atencidns periddicas necesarias para
todos os treitos que pertencen ao Camifio de Santiago. Para iso, a contratacion
estruturase en oito lotes correspondentes ao Camifio Francés, o Camifio de Inverno, o
Camifio Mozdrabe-Via da Prata, o Camifio Portugués e a sua variante pola Costa
(agrupados nun mesmo lote), o Camifio de Fisterra-Muxia, o Camifio Inglés, o Camifio do
Norte e o Camifio Primitivo.

Intervencidns ordinarias e de urxencia
Entre as actuacidns previstas figuran traballos de vixilancia que incluirdn percorridos
periddicos polos distintos itinerarios para identificar posibles defectos ou incidencias na

conservacién dos elementos que forman parte da rede xacobea, para evitar o deterioro
dos camifios.

O contrato contempla tamén intervencidns de urxencia para resolver incidencias que
poidan afectar & seguridade ou & circulacién dos peregrinos. Entre elas incliense a
limpeza de vertidos accidentais, a retirada de animais mortos e de arbores caidas sobre
os itinerarios, asi como a limpeza de desprendementos ocasionais.

A estas tarefas simanse labores habituais de conservacién, como a roza e limpeza da
vexetacion, a poda de arbores no dmbito dos camifios, a inspeccién e limpeza de
arquetas, canos e sumidoiros, asi como a reparacion e mellora da sinalizacién.

Esta nova contratacién, que se financiard con cargo aos orzamentos dos anos 2027,
2028 e 2029, enmarcase nas actuacions previstas no Plan director dos Camifios de
Santiago e no compromiso da Xunta de Galicia de garantir unha atencién adecuada aos
peregrinos e manter a rede xacobea nas mellores condiciéns. Unha planificacién
especialmente relevante ante o incremento das chegadas a Compostela, que medran a
un ritmo do 8%, e a proximidade do Xacobeo 2027.

A XUNTA DOTA A FORMACION PROFESIONAL DUN NOVO
MARCO CURRICULAR E CREA UN SELO PARA AS EMPRESAS
COMPROMETIDAS COA FP DUAL

— Rueda resalta que a nova normativa desenvolve o decreto de FP “aprobado o pasado
mes de marzo”

— Destaca que a Xunta crea un distintivo para “recofiecer as empresas mais
implicadas” con estas ensinanzas

— As empresas recofiecidas terdn certas vantaxes como, por exemplo, que o seu
persoal terd prioridade para incorporarse como profesorado experto, asociado e
sénior

O presidente da Xunta, Alfonso Rueda, informou hoxe de que o Goberno autondmico
prevé publicar antes de que remate o ano a nova normativa de desenvolvemento do
decreto de FP, aprobado este ano, para actualizar os curriculos destas ensinanzas e
incorporar tres novas figuras docentes.

Asi se recolle nos informes da Conselleria de Educacion, Ciencia, Universidades e FP
analizados hoxe polo Consello da Xunta, que abordan tanto esta nova regulacién como o
lanzamento da primeira convocatoria do selo Empresa comprometida coa FP dual, “un
distintivo para recofiecer as empresas mais implicadas con estas ensinanzas”, que
acreditara o seu traballo e que implicara beneficios.

Compre lembrar que os cambios introducidos pola nova lei estatal de FP obrigaron a
modificar a normativa galega reguladora destas ensinanzas. Unha vez publicado en
marzo deste ano o Decreto 20/2026 polo que se establece a ordenacion xeral da
formacion profesional do sistema educativo de Galicia, a Conselleria de Educacion
procede agora a actualizar os contidos concretos dos curriculos dos ciclos formativos e
masteres de FP.

A nova normativa afecta un total de 206 titulacions das 26 familias profesionais
implantadas en Galicia en mais de 270 centros, coa participacion de mais de 4.800
docentes e 75.383 alumnos. Recolle os novos modulos e figuras docentes da FP galega
introducidas no novo decreto, asi como a investigacion e innovacién aplicada nestas
ensinanzas. Facilitard, asi mesmo, a planificaciéon da actividade docente e a organizacion
académica, reforzard a formacién practica na empresa e a prevencion de riscos laborais,
e incorporara novas metodoloxias activas, flexibles e de atencién & diversidade.

Este desenvolvemento normativo faise a través de catro ordes, unha para cada grao
(basico, medio e superior) e outra para os cursos de especializacién e masteres, que
configuran un modelo formativo mais flexible. O formato escollido, as ordes, permite
actualizar os curriculos con maior axilidade cando evolucione a normativa basica ou as

necesidades dos sectores produtivos galegos. Deste xeito, consolidase un modelo de FP
mais competencial, innovador e conectado coa realidade.

Médulos personalizados

As ordes enmarcan os mddulos xa incorporados nos dous ultimos cursos & FP en
resposta as necesidades de Galicia e, sequndo resaltou Rueda, “reforza a autonomia dos
centros que son os mais preparados para saber as necesidades da contorna”. No que
atinxe ao de Habilidades comunicativas en lingua estranxeira, establécese que o centro
é quen decide o idioma de imparticién en cada ciclo de acordo co seu proxecto
linglistico, mentres que no mddulo de Afondamento nas competencias profesionais,
cada centro poderd determinar o contido, incluindo capacitaciéns ou habilitacidns
profesionais, habilidades brandas, aprendizaxe dunha lingua estranxeira ou calquera
outra formacion propia que complemente o perfil do ciclo formativo. Esta autonomia,
que xa se estd a aplicar, permitelles aos centros adaptar o curriculo as caracteristicas do
contorno socioprodutivo.

Tamén se incliuen os mddulos definidos na norma basica estatal, en concreto os de
Itinerario persoal para a empregabilidade, Dixitalizacién aplicada aos sectores
produtivos, Sostibilidade aplicada ao sistema produtivo, Proxecto intermodular e Inglés
profesional.

Para facilitar a planificacion e ordenacién académica, a duraciéon e distribucion dos
modulos queda marcada polas ordes da Conselleria, incluindo a fase de formacién en
empresa como parte integrada do curriculo de cada oferta formativa, distribuindo o
curriculo entre o centro e a empresa. Neste ambito tamén se inclie en todos os ciclos,
dentro do mddulo de Itinerario persoal para a empregabilidade, formaciéon en
prevencién de riscos laborais que, xunto co resto dos mddulos, lle permite ao alumnado
obter a certificacién do nivel bdsico desta materia.

Persoas expertas na docencia

O novo decreto de FP introduciu tres novas figuras na docencia para achegala &
realidade das empresas, a modo de profesores asociados investigadores. As novas ordes
determinaran o procedemento para a sUa contratacidén, establecendo que os centros
publicos poderan realizar proposta dos perfis profesionais que precisen.

En primeiro lugar, tal e como explicou Rueda, a figura do persoal experto do sector
produtivo nos centros publicos refirese a persoas que conten cun recofiecido prestixio
profesional ou presten os seus servizos en empresas de importancia significativa para os
sectores produtivos galegos, “que impartirdn clase en masteres de FP” e en ofertas e
alta especializacidn. Estes profesionais contribuirdn ao apoio de acciéns de investigacion
e innovacién aplicada nos centros en que dean clase, asi como no Centro Galego da
Innovacion da Formacion Profesional Eduardo Barreiros, cuxa continuidade tamén
garante a nova normativa.

En segundo termo, o caso das persoas profesionais expertas, con dominio especifico no
ambito do seu sector produtivo e non necesariamente tituladas, poderan impartir clases
en FP cando se requira para cubrir posibles necesidades de formacion. Por ultimo, as
persoas expertas sénior de empresa son profesionais que se poden acoller a unha
reducién parcial de xornada na sla empresa nos anos previos & sua xubilacién ou en
xubilacién parcial. Poderdn contratarse para cubrir as necesidades de formacién na FP
ou para garantir a actualizacién do curriculo no centro por parte do equipo docente e a

sla relacién coa realidade produtiva.

Novas metodoloxias

De xeito transversal, a nova normativa introduce a implantacién progresiva e
xeneralizada de metodoloxias activas baseadas en proxectos e retos, proximos a
realidade produtiva. Tamén se favorecen as ofertas modulares, presenciais ou virtuais,
que faciliten unha aprendizaxe adaptada as condicions, capacidades, necesidades e a
intereses das persoas que se poida conciliar con outras actividades e responsabilidades.

Selo para as empresas comprometidas coa FP dual

O compromiso das empresas galegas é un dos factores fundamentais para unha
formacion da maxima calidade e para a insercidn laboral do alumnado. Para recofiecer
este traballo, a Conselleria de Educacién crea o novo selo Empresa comprometida coa
formacion profesional dual, un distintivo dirixido as compafias que colaboraran con
estas ensinanzas polo menos durante tres anos consecutivos no ultimo lustro a través
de dous ou mais convenios formativos. Entre os requisitos, sequndo indicou Rueda,
valorarase especialmente a participacion en proxectos de FP dual intensiva, a
contratacion de titulados da FP galega unha vez rematadas a formaciéon ou a
participacion en programas de innovacién impulsados desde a Conselleria.

Ademais do selo distintivo, as empresas que sexan recofiecidas contaran con diversos
beneficios, como a simplificacién nos trdmites coa Administracién educativa, prioridade
na participacidon nos procesos colectivos de acreditacién da experiencia laboral para as
persoas traballadoras da empresa ou o acceso preferente a proxectos e redes de
innovacion da Conselleria. Asi mesmo, o persoal destas empresas terd prioridade para
incorporarse aos centros no marco das ditas tres novas figuras docentes de persoas
expertas anteriormente descritas.

O obxectivo deste recofiecemento, que tera unha vixencia de catro anos e se convocara
antes de que remate o ano e con periodicidade anual, é fortalecer os vinculos entre a FP
e o tecido produtivo, que contrible de xeito decisivo @ calidade da formacién do
alumnado. Asi mesmo, favorécese a participacién das empresas nos proxectos
innovadores da FP galega e a formacion continua, tanto de profesores como de persoas
traballadoras.

A DEBEDA DOS CONCELLOS GALEGOS DESCENDEU UN 12 % EN
2025 CON RESPECTO AO EXERCICIO ANTERIOR

- En termos de débeda per capita, o endebedamento é de 100 euros por habitante en
Galicia, fronte aos 303 euros da media nacional

- O aforro neto dos concellos galegos ascende a 207 M€, e os municipios de menos de
1.500 habitantes son os que rexistran unha maior capacidade aforro

- As catro deputacidns provinciais e case a metade dos concellos estan libres de débeda
viva

A débeda dos concellos galegos descendeu un 12 % en 2025 con respecto ao exercicio
anterior. Asi se desprende do informe avaliado hoxe no Consello da Xunta, elaborado
pola Conselleria de Facenda e Administracién Publica sobre a situacion econdémico-
financeira das entidades locais galegas, que recolle que o 93 % dos municipios, que
representan o 96 % da poboacion galega, cumpriron coa obriga de aprobar a liquidacion
do orzamento e remitir a informacién & Xunta.

Mdis polo miudo, o documento precisa que o importe total da débeda dos concellos de
Galicia ascende a 266 milléns de euros, reducindose nun 12 % respecto a 2024, mentres
que, no caso das deputacions provinciais, estas non tefien débeda viva (fronte aos 29
millons de euros do exercicio anterior), ao igual que case a metade dos concellos.

Asi mesmo, sublifia que en ambos os dous casos as ratios de débeda sobre ingresos
correntes se situan moi por debaixo da media nacional: un 9 % no caso dos municipios
fronte ao 23 % da media en Espafia, e un 0 % nas deputaciéns fronte ao 10 % da media
nacional.

En termos de débeda per capita, o endebedamento por habitante dos concellos galegos
é de 100 euros fronte aos 303 euros no caso da media nacional.

Aforro

O aforro neto dos concellos galegos, indicador bdsico de sustentabilidade financeira,
ascende a 207 millédns de euros, e os municipios de menos de 1.500 habitantes son os
que rexistran unha maior capacidade aforro, por riba da media do total de concellos da
Comunidade (un 12,4 % fronte ao aforro neto medio do 7,2 %).

Ben que, no caso das deputaciéns, este indicador presenta tamén signo positivo, o
informe observa unha importante diminucion do seu importe no exercicio 2025: -24 %.

Superavit

No exercicio 2025, os municipios da Comunidade presentan de forma conxunta un
superdvit de 49 milléns de euros, equivalente ao 1,5 % dos seus ingresos non financeiros.
E os concellos con menor poboacién, sobre todo os de menos de 1.500 habitantes, son

0s que rexistran un maior superadvit en relacién cos seus ingresos, mentres que os de
mais de 50.000 habitantes rexistran un déficit conxunto de -0,6 %.

As deputacidéns provinciais, pola sta banda, presentan un superdvit de 107 milléns de
euros.

O conxunto de concellos, en termos agregados, presentan un remanente de tesouraria
por importe de 879 milléns de euros, e os sete concellos de maior poboacién son os que
acumulan a maior parte deste (0 48 %, fronte ao 5 % dos municipios de menos de 1.500
habitantes).

No caso das deputacions, o importe global do remanente acada os 957 M€, un 9 % mais
que no exercicio de 2024.

Por dltimo, e coa informacién dispofible con data do 30 de setembro, o documento

salienta que o grao de cumprimento das regras fiscais nos concellos acadou en 2025 un
59 % e, no caso das deputaciéns, 0 50 %.

A XUNTA AUTORIZA A LICITACION POR MAIS DE 1,4 M€ DAS
OBRAS DE MELLORA DA SEGURIDADE E ACCESIBILIDADE
PEONIL NA AC-542 NA INFESTA, EN BETANZOS

— Tratase de impulsar novas medidas en defensa da seguridade e da accesibilidade no
treito inicial de 2,4 km da via, cun itinerario peonil continuo e mellorando a
visibilidade nos distintos accesos

— O proxecto incorpora as propostas do proxecto piloto elaborado por Stop Accidentes
na contorna do centro Pai Menni, no marco da colaboracién coa Xunta, e atende as
demandas trasladadas polos vecifios da Infesta

— Destacan acciéns singulares como a nova glorieta do enlace da AC-542 coa N-VI, o
novo acceso ao centro Pai Menni, a mellora da accesibilidade peonil na travesia da
Infesta e a ampliacion do paso superior da pasarela sobre a via do ferrocarril

— A Conselleria de Vivenda e Planificacién de Infraestruturas licitard as obras na
vindeiras semanas co obxectivo de adxudicar e iniciar os traballos no primeiro
semestre do vindeiro ano

O Consello da Xunta acordou hoxe autorizar a préxima licitacion das obras de mellora da
seguridade e accesibilidade peonil na estrada autondmica AC-542, na Infesta, no
concello de Betanzos, por un importe de mais de 1,4M<€.

A través desta licitacion tratase de levar a cabo actuacions de acondicionamento e
mellora no treito inicial de 2,4 quildmetros de lonxitude da estrada AC-542, desde o
punto quilométrico 0+000 (interseccidn coa AC-840) e o punto quilométrico 2+400
(enlace coa A-6), habilitando un itinerario peonil continuo, accesible e seguro segundo a
normativa de aplicacion.

A actuacidn prevista pola Xunta incorpora as propostas do proxecto piloto elaborado
por Stop Accidentes na contorna do centro Pai Menni de Betanzos, destinado a persoas
con discapacidade. Neste caso, este proxecto impulsouse no marco do convenio de
colaboracién da Xunta e Stop Accidentes para o impulso de novas medidas en defensa
da seguridade viaria.

As actuaciéns obxecto do contrato que se vai licitar inclien as medidas do proxecto
piloto e atende outras demandas dos vecifios da Infesta, que son nalglns casos
coincidentes coas transmitidas polo centro Pai Menni e noutros casos complementarias.

O proxecto definitivo incorpora, respecto do sometido inicialmente a informacién
publica, modificacions no trazado, entre as cales se inclden a habilitacion dun carril
central de xiro & esquerda para o acceso desde a AC-542 34 N-VI en direccion & Coruig;
desprazamentos lixeiros en posicion de refuxios e paradas de autobls, ou a
configuracion de prazas de aparcamento.

Asi mesmo, incluense actuacidns de mellora da seguridade peonil, como un novo paso
de pedns mais preto dos accesos & Infesta e ao Tarreo; e actuacions de mellora da
seguridade viaria, novas beirarrias entre os quildmetros 1+930 e 2+120 e restriciéns dos
movementos de xiro & esquerda no acceso a Xanrozo. Tamén se prevé o reforzo da
sinalizacién de limitacién de velocidade maxima e ampliacion de zonas restrinxidas a 50
km/h ou a adaptacion do desefio das vias de Pai Menni para o estacionamento temporal.

O investimento total neste novo proxecto da Xunta se inclie o pagamento dos oito
predios necesarios para executar esta actuacion. Os actos expropiatorios levaronse a
cabo xa este pasado veran.

A Conselleria de Vivenda e Planificacion de Infraestruturas prevé licitar estas obras nas

vindeiras semanas, para poder adxudicar e iniciar as obras no primeiro semestre de 2027.
O prazo de execucion das obras é de 12 meses.

Plano de situacion e das principais actuacions previstas:

Plano planta actuacion

Xacobeo (& 2027

A XUNTA IMPULSA NOVAS SENDAS DE USO MIXTO PEONIL E
CICLISTA NA PO-552, NOS TREITOS CARREGAL-AREA DE
DESCANSO E CURRAS-O TORRON, NO CONCELLO DE TOMINO

— O Consello da Xunta aproba provisionalmente este proxecto que ten un orzamento
estimado de 1,6 M€

— Intervirase no treito da PO-552 de algo mais de 1,5 km de lonxitude, entre os puntos
64+470 ao 66+010, e no tramo de algo mais de 2 quildmetros de lonxitude, do
67+360 ao 69+420), nas parroquias de Amorin, Currds e Sobrada

— A Conselleria de Vivenda e Planificacion de Infraestruturas sometera proximamente
este proxecto a informacién publica co obxectivo de aprobar, licitar e iniciar a
execucién das obras en 2027

O Goberno galego acordou impulsar a construcién de sendas de uso mixto para pedns e
ciclistas na estrada autondmica PO-552, nos treitos Carregal-area de descanso e Curras-
O Torrdn, no concello de Tomifo.

O Consello da Xunta aprobou hoxe de xeito provisional, para a sta préxima informacién
publica, este proxecto cuxo obxecto principal é habilitar dous itinerarios no tramo
comprendido entre os puntos quilométricos 66+470 e 69+420 desta via autondmica, a
executar en dous subtramos ao seu paso polas parroquias de Amorin, Currds e Sobrada,
no concello de Tomifo.

O orzamento inicial estimado deste proxecto rolda os 1,6 M€.

En concreto, intervirase no treito da PO-552 de algo mais de 1,5 quilémetros de
lonxitude, entre os puntos quilométricos 64+470 ao 66+010, e no tramo de algo mais de
2 quildmetros de lonxitude, do quildmetro 67+360 ao 69+420), nas parroquias de
Amorin, Curras e Sobrada.

O obxectivo é adaptar o espazo dispofiible neste treito de preto de 5 quilémetros de
lonxitude, suprimindo ou minimizando o conflito co trafico rodado. A PO-552 rexistra
trafico de medio percorrido e local, cunha intensidade media diaria total de 12.105
vehiculos/dia ata o punto quilométrico 69+140.

Ademais, tratase dun contorno periurbano con numerosos accesos e edificacions nas
marxes, que atravesa os nucleos de Carregal, Curras ou O Torrdn, onde se incrementa a
densidade edificatoria (especialmente ao paso polo Torrdn) que, en xeral, é de tipo
unifamiliar. Ao longo dos tramos de actuacién, atépanse algunhas zonas illadas con
beirarria en fronte de vivendas.

Tramitacion

A Conselleria de Vivenda e Planificacion de Infraestruturas someterd este proxecto a
informacién publica, para efectos da Lei 8/2013, de estradas de Galicia, e para efectos
expropiatorios, por un prazo de 30 dias habiles. Nesta intervencion é necesario a
expropiacion de 38 predios (25 de titularidade privada e 13 de titularidade publica).

Unha vez resolta a informacion publica, procederase a aprobacion definitiva do proxecto
de construcion e co obxectivo de licitar, adxudicar e iniciar as obras en 2027. O prazo de
execucion das obras é de 18 meses.

As actuacidns recollidas nesta actuacién da Xunta financiaranse con cargo a fondos do
programa operativo Feder 21/27.

As actuacions

Proxéctase unha senda de ancho estandar de 2,50 metros que, puntualmente, se
ampliou ou reduciu para adaptar a infraestrutura & realidade fisica do contorno
(presenza de edificacions, peches e accesos), en combinacidn con segregaciéon coa
calzada mediante bordo enrasado e maximizando as dimensiéns das beiravias,
mantendo 1,50 m de ancho en xeral. Disporase unicamente dun bordo elevado de 10 cm
sobre a rasante nos tramos que conectan coas beirarrias existentes e nas zonas
destinadas as paradas de autobus.

En determinados tramos, a presenza de edificacions ou peches ao bordo da calzada
condiciona o espazo dispofiible. Para garantir a continuidade do itinerario accesible e un
ancho de beiravia que asegure a maior proteccion dos ciclistas deportivos, modificarase
lixeiramente o trazado en planta da estrada PO-552 mediante o desprazamento do eixe
e o estreitamento dos carris de circulacién. Esta solucion aplicarase especificamente
entre os puntos quilométricos 65+050 e 65+310, 67+490 e 68+550, e 68+800 e 68+980.

Asi mesmo, entre o quildmetro 65+310 e 65+920 proxéctase un cebreado central de 1,00
m de ancho, co obxectivo de acougar o trafico no contorno da escola de Carregal.
Tamén fronte & escola de Carregal de Abaixo se proxecta unha banda de aparcamento
con funcionamento Kiss & Go para facilitar a baixada e recollida de alumnos, evitando
asi que os vehiculos invadan o itinerario peonil.

No desefio da proposta que se sometera a informacion publica mantéfiense as paradas
de autobus actuais, habilitando apartadoiros para que a carga e descarga de viaxeiros
non interrompa o trafico. As Unicas excepcidns son as paradas situadas na marxe dereita,
no quilémetros 64+850, 65+300, 68+180 e 69+120, cuxa remodelacién xa esta recollida
noutro proxecto de mellora da accesibilidade e conectividade das paradas de autobus
situadas na rede autondmica de estradas.

Ademais, como actuaciéons complementarias deste proxecto, incliese a creacion de
areas de descanso nos sobreanchos e zonas publicas lindeiras coa senda no contorno
dos puntos 64+750, 68+410 e 68+740, mediante a implantacién de zonas verdes, a
plantacion de especies arbdreas e arbustivas e a instalacion de bancos.

Tamén se reordena a interseccién no punto 64+960 da estrada, cun illote central para
canalizar os fluxos de trafico nos distintos sentidos de circulacion e mantendo
configuracién actual do cruzamento, e se prevé a reforma da regulacion semaférica no
punto 69+150 da PO-552 para ordenar e protexer o cruzamento peonil sobre a via
secundaria que interseca pola marxe dereita.

No proxecto incliense as correspondentes obras de drenaxe, repintado de marcas
viarias, sinalizacién vertical, asi como a disposicidn das canalizacidn necesarias para a
iluminacién, prisma de telecomunicacidns ou a reposicion de servizos afectados, entre
outros traballos.

O MUSEO DE BELAS ARTES DA CORUNA EXPORA SEIS OBRAS DO
PINTOR OURENSAN MANUEL PRIEGO DE OLIVER

— O Consello da luz verde ao comodato acordado coa familia do artista para exhibir
catro pinturas e dous debuxos da segunda metade do século XX

— Os bens, que seran presentados nos préximos dias, complementan a pluralidade de
propostas da arte galega da posguerra, achegando a observacién do cotid e o
realismo de caracter etnogréfico

O Museo de Belas Artes da Corufia incorporara a sua coleccidn seis obras do pintor
ourensan Manuel Prego de Oliver. Asi se acordou hoxe no Consello da Xunta, en que se
lle deu luz verde ao comodato acordado entre a familia do artista e a Conselleria de
Cultura, Lingua e Xuventude e no cal se inclie un total de catro pinturas e dous debuxos
da segunda metade do século XX.

Con este acordo, os bens poderan exhibirse no marco da programacién expositiva do
equipamento cultural durante cinco anos prorrogables, facendo constar a pertenza a
familia. Neste sentido, as pezas complementan a pluralidade de propostas da arte
galega da posguerra, ao achegaren a observacién do cotian e o realismo de caracter
etnografico.

Manuel Prego de Oliver ocupa un lugar destacado na pintura galega do século XX,
especialmente pola sua contribucidn & paisaxe e 4 representacion dunha Galicia rural,
austera e profundamente humanizada. A sta producion permite observar a evolucion
posterior a xeracion renovadora dos Novos ou Os Renovadores, nun contexto en que o0s
artistas da Comunidade buscaban novas maneiras de expresar unha identidade plastica
propia.

As obras obxecto do comodato son os éleos Froitas na sombra, Muller con saco e Paisaxe,
a monotipia Mendigo descansando e as tintas Mendigo e Vella con bastdn. Estas creaciéns
amplian a coleccion de pintores galegos no museo corufiés, que non contaba con
ningunha obra deste creador, presente en centros como o Museo Arqueoldxico
Provincial de Ourense, o Museo Etnolodxico de Ribadavia, o Museo das Peregrinacions e
de Santiago ou na coleccién da Xunta de Galicia.

A XUNTA INICIA O PROCESO DE RENOYACI()N DO PLENO DO
CONSELLO REGULADOR DA DOP MEXILLON DE GALICIA

— O drgano de goberno manterd as 12 vogalias, repartidas entre a producién, a
comercializacién de mexillén fresco e a transformacion

— A normativa establece un sistema de votacién presencial e medidas para procurar
unha representacién equilibrada de mulleres e homes

O Consello da Xunta foi informado pola Conselleria do Mar sobre a orde pola que se
convocan as eleccions para a renovacion dos membros do Pleno do Consello Regulador
da denominacidn de orixe protexida (DOP) Mexillén de Galicia. A disposicién regula as
normas do proceso electoral, os érganos encargados da sla organizacion e supervision e
o calendario.

O Pleno mantera as 12 vogalias previstas no Regulamento da denominacién de orixe, das
que seis corresponden ao subsector produtor, e seran elixidas polas persoas titulares de
bateas inscritas no rexistro do Consello Regulador; outras tres representan a
comercializacion de mexillon fresco e seran elixidas por e entre as persoas titulares de
centros de depuracién e/ou expedicion inscritos, e as tres restantes corresponden &s
empresas de transformacion inscritas.

A orde establece dous 6érganos con funcions diferenciadas. Por un lado, a Xunta
Electoral, integrada por representantes da Administracién autondémica e dos sectores
vinculados ao Consello Regulador, exercera a supervision superior do proceso. Por outro,
a Comisidn Electoral, designada polo Pleno da entidade, organizard as actuaciéns
electorais, entre elas a elaboraciéon dos censos, a tramitacion das candidaturas e a
organizacion das votaciodns, baixo as instruciéns da Xunta Electoral.

O procedemento incluird a exposicidén publica dos censos electorais, a presentacién e
proclamacién de candidaturas, os periodos de reclamacion e recurso e a designacion das
mesas electorais e a votacién, que serd presencial. Porén, no caso de que se presente
unha unica candidatura ou de que o niumero de candidatos non supere o de vogalias que
se deben elixir, as listas seran proclamadas directamente pola Comisidn Electoral, sen
necesidade de continuar co proceso electoral no censo ou subcenso correspondente. O
proceso electoral comezara ao dia seguinte ao da publicacion da orde no Diario Oficial de
Galicia (DOG).

Tras a proclamacién das persoas vogais electas constituirase o novo Pleno, que elixird a
Presidencia e as vicepresidencias. Durante o proceso, os actuais membros do Consello
Regulador permaneceran en funcidns, limitados aos actos de tramite e aos necesarios
para manter o funcionamento da denominacion e desenvolver as eleccions.

A convocatoria inclie unha previsién para procurar unha presenza equilibrada de
mulleres e homes na composicién do Consello Regulador, da Xunta Electoral e da
Comisién Electoral.

A primeira DOP dun produto do mar en Europa

A denominacién de orixe protexida Mexilléon de Galicia identifica e certifica a orixe e a
calidade do mexillén cultivado nas rias galegas conforme os requisitos establecidos no
seu prego de condiciéns. Este distintivo permite diferenciar o produto no mercado e
ofrécelles aos consumidores garantias sobre a stia procedencia e rastrexabilidade.

O Mexillon de Galicia converteuse en 2007 no primeiro produto do mar de Europa en
obter o recofiecemento de denominacion de orixe protexida por parte da Unidn Europea.
O seu Consello Regulador, que iniciou a sua actividade en 1994, encargase de protexer a
denominacion, velar polo cumprimento dos requisitos de calidade e promover o seu
recofiecemento entre os consumidores.

